
Татарстан республикасының мәгариф

                     һәм фән министрлыгы

Сыйныф сәгате

“Тел бәйгесе” 
 Укытучы:   Сафина Роза Идрис кызы 

8 нче номерлы Нурлат гомуми белем бирү мәктәбе.

2010 нчы ел.


 “Сүз төркемнәрен    гомумиләштереп                   

                                кабатлау.”


(VI класс)
          Роза Сафина, Нурлат районы Нурлат шәһәре 

                   8нче урта мәктәбе укытучысы

Максат:1) сүз төркемнәре буенча алган белемнәрне ныгыту;

                   2) алган белемнәрне тормышта куллана белергә өйрәтү;

                   3) туган телгә, милли традицияләргә  карата мәхәббәт хисләре тәрбияләү.

Җиһазлау: компьютер, мультимедиа проекторы, магнитофон, дәреслек  тестлар.
                                  Дәрес барышы

  I  Оештыру моменты.
 ( 1 нче  слайд - дәреснең темасы)

       Исәнмесез, кадерле укучылар! Язның шушындый бер матур көнендә сезнең белән бергә булуыма бик шатмын. (2 нче слайдта дәреснең максаты күрсәтелә.)    Чөнки бу дәресебездә без алган белемнәребезнең ничек үзләштерелүен генә тикшермибез, ә татар халкының традицион бәйрәме булган “Сабантуй” бәйрәмен дә үткәрербез.  (3 нче слайдта –Сабантуй күренешләре)
      Бүген безнең кулыбызда аркан, колга, чүлмәк, билбау  түгел, ә исем, сыйфат, сан, рәвеш сүз төркемнәре булырлар һәм без аларны кулланып рәхәтләнеп ярышырбыз, дип уйлыйм .
 (4нче слайд-  “Сабантуйлар, сабантуйлар...”)
    Җирле шагыйрә Фәүзия Мөхәммәтованың “Сабантуйлар, сабантуйлар...” шигыре безне дәрес буена озата барыр.  
1нче укучы.  (5нче слайд)
Гореф-гадәт, йолаларны

Торгынлыктан йолып алып,

Милли бәйрәм – Сабантуен

Бәйрәм итә бүген халык.

2нче укучы.  
Яз бәйрәме- яз бизәге,

Сабан туй ул – безнең Нәүрүз.

Каршылыйбыз кунакларны-

Рәхим итеп  иң түргә уз!

3нче укучы. (6нчы слайд)

Ак чалмалы “ак баба”быз

Биреп хәер – фатихасын, 
Сабантуе үзәгендә

Башкара үз вазифасын:

4нче укучы.  
Үгет- нәсихәтен биреп,

Вәгазь укый матур итеп.

Шундый бәйрәм тантанасын
Ярты гасыр алдык көтеп. 

II Үткән материалны  искә төшерү.

1.“Чүлмәк вату”          (7 нче слайд)

Чүлмәккә сораулар язылган кәгазьләр салына, укучылар берәм – берәм чыгып җавап бирәләр.

1. Исем сүз төркеме турында ниләр беләсең?

2. Сыйфат сүз төркеме турында сөйләргә.

3. Сан сүз төркеме турында исеңә төшер.

4. Рәвеш сүз төркеме турында ниләр беләсең?

5. Үзең теләгән бер сүз төркеменә телдән морфологик анализ яса.
III Үткән материалны  ныгыту.
5нче укучы. (8 нче слайд)
Атсыз авыл, авылмыни,

Бездә дә бар чаптар атлар.

 Сабантуе мәйданында

Алар авыл данын яклар.

1нче укучы.

Җилдәй җитез ул атларның

Тояклары көмеш дага,

Томырылып чабар өчен

Күкрәкләре ярсып кага.

2нче укучы.

Дүрт авылның унбиш аты

Баскан җирдә биеп тора.

Тик безенең “Йолдыз”га гына

Тиңнәр табылмады, ур-ра!

2.“Атлар чабышы” (9нчы  слайд)
Берәр сүз бирелә, шуларга морфологик анализ ясарга. Дәфтәрләрне ачабыз, бүгенге числоны язабыз. Күнегү дәфтәрдә язмача эшләнә. 
 Канатларымны (каера), белемле (кеше), уналты (көн), көннән-көн (үсә), югарырак (күтәрелә).
3нче укучы. (10нчы слайд)
Мәйданда төсләр гаммасы,

Карасаң күзләр камаша.

Җәлеп итеп тартып тора

Ничәмә -ничә тамаша:

4нче укучы.  
Акча эзләп, катык эчү,

Күмәкләшеп бау тартыш,

Капчыклар бәреп “сугышу”,

Капчыклар киеп чабыш.

Укытучы. Я, укучылар, кайсысыннан башлыйбыз?

3.“Акча эзләп, катык эчү” (11 нче слайд)
Дәреслекләрне ачабыз, 225нче күнегүне табабыз. Бирем укыла.

4.”Аркан  тартыш” (12 нче слайд)

Тестлар эшләнә.

               Сүз төркемнәрен кабатлау. 

1.Исем нәрсәне белдерә, нинди сорауларга җавап бирә?
1) хәрәкәтне белдерә, нишли?  нишләде? сорауларына җавап  бирә.

2) предметны белдерә,  кем? нәрсә? сорауларына җавап   бирә.

3) билгене белдерә, нинди?  кайсы? сорауларына җавап  бирә.

2. Ялгызлык исемнәр ничек языла?

1)баш хәрефтән

2) юл хәрефеннән

3) икесеннән дә

3.Сыйфат нәрсәне белдерә, нинди сорауларга җавап бирә?
1) хәрәкәтне белдерә, нишли?  нишләде? сорауларына җавап  бирә.

2) предметны белдерә,  кем? нәрсә? сорауларына җавап   бирә.

3) билгене белдерә, нинди?  кайсы? сорауларына җавап  бирә.

4. Исем ясагыч кушымчалар нинди исемнәр ясый?

1) Парлы исемнәр

2) Кушма исемнәр

3) Ясалма исемнәр

5.Ясалышы ягыннан исемнәрнең нинди төрләре бар?

1) Тамыр, ясалма, кушма, ялгызлык,парлы, тезмә, кыскартылма

2) Тамыр, ясалма, кушма, парлы, тартымлы, тезмә, кыскартылма

3) Тамыр, ясалма, кушма, парлы, тезмә, кыскартылма

6.Сыйфатның ничә дәрәҗәсе бар?

1) 5

2) 4

3) 3

7. Кушма исемнәр ничек ясала?

1) берничә сүз кушылып ясала, кушылып языла

2) ике кисәк бер җыйма мәгънәне белдерә,сызыкча аша языла

3)  берничә тамырдан тора, аерым языла

8. Уртаклык исемнәр ничек языла?

1) икесеннән дә

2) баш хәрефтән

3) юл хәрефеннән 

9.Ясалышы ягыннан сыйфатларның нинди төрләре бар?

1) Тамыр, ясалма, кушма, ялгызлык,парлы, тезмә, кыскартылма

2) Тамыр, ясалма, кушма, парлы, тезмә.

3) Тамыр, ясалма, кушма, парлы, тезмә, кыскартылма

10. Тезмә исемнәр ничек ясала?

1) ике кисәк бер җыйма мәгънәне белдерә,сызыкча аша языла 

2) берничә тамырдан тора, аерым языла

3) берничә сүз кушылып ясала, кушылып языла

11.Ясалышы ягыннан саннарның нинди төрләре бар?

1) Тамыр, ясалма, кушма.

2) Тамыр, ясалма, кушма, парлы, тезмә.

3) Тамыр, кушма, парлы, тезмә,  

12. Парлы  исемнәр ничек ясала?

1) берничә тамырдан тора, аерым языла

2) ике кисәк бер җыйма мәгънәне белдерә,сызыкча аша языла 

3) берничә сүз кушылып ясала, кушылып языла

13.Рәвеш нәрсәне белдерә, нинди сорауларга җавап бирә?
1) хәрәкәтне белдерә, нишли?  нишләде? сорауларына җавап  бирә.

2) эш яки хәлнең, яисә билгенең билгесен белдерә, ничек? ни рәвешле? сорауларына җавап җирә.

3) билгене белдерә, нинди?  кайсы? сорауларына җавап  бирә.

14.Рәвешнең ничә дәрәҗәсе бар?

1) 5

2) 4

3) 3

15. Сан ничә төркемчәгә бүленә?

1) 5

2) 4

3) 3

16. Борын авазына беткән исемнәргә 

1) -нар/ -нәр, -лар/ -ләр  кушымчасы ялгана

2) -лар/ -ләр кушымчасы ялгана

3) -нар/ -нәр кушымчасы ялгана

17. Татар телендә 

1) 5 килеш бар

2) 6 килеш бар

3) 7 килеш бар

18. Предметның кайсы затка караганлыгын 

1) Килеш кушымчасы белдерә

2) ясагыч кушымча белдерә

3) тартым кушымчасы белдерә

19. Тартымлы исемнәрнең килеш белән төрләнү үзенчәлеген күрсәтергә

1) исемгә башта килеш, аннары тартым кушымчасы ялгана

2) исемгә башта тартым, аннары килеш кушымчасы ялгана

3)исемгә башта килеш, аннары күплек, аннары тартым кушымчасы ялгана

20. Баш килештәге исемнең синтаксик функцияләре нинди?

1) Баш килештәге исем җөмләдә ия генә булып килә

2) Баш килештәге исем җөмләдә ия, хәбәр, тәмамлык, аергыч, хәл булып килә

3) Баш килештәге исем җөмләдә аергыч, хәл генә булып килә

IV Физкультминут
Җыр җырлана “Яз җитә” җыры, яисә “Кунакка җырчы килгән”.

5нче укучы. (13 нче слайд)
 Төз гәүдәсен уйнаклатып,

Сылу кызлар ташый су, 

Егетләр кәләш күзләргә

Искитмәле мизгел бу!

1нче укучы.  
Комбайнер Бикбаев Таһир

Менеп колга башына,

Әтәчне алып очырды

Нәкъ трибуна каршына.

5.“Капчыклар киеп чабыш” (14 нче слайд)

(15 нче слайд) “Сабантуй” сүзеннән сүзләр төзергә.
2нче укучы(16 нчы слайд)
Сиртмәле кое янында

Ашкына күпме йөрәк.

Тәкә бауларын чишәргә

Елдам җитезлек кирәк.

3нче укучы.  
Аксакалларның кулында- 

Сабантуйның барышы.

Башланып китте келәмдә

Милли көрәш ярышы.
(17 нче слайд)
6. “Көрәш”    “Бәхетле очрак” уены. 
  Үткән дәресләр материалы   һәм шәһәребез тарихы буенча сораулар бирелә, шуларга   җавап бирергә.
1.Исем нәрсәне белдерә, нинди сорауларга җавап бирә?

2. Ялгызлык исемнәр ничек языла?

3.Нурлат станциясендә беренче торак корылмалар кайчан барлыкка килгән?

4. Уртаклык исемнәр ничек языла?

5.Нәүрүз кайчан була?

6. Исем ясагыч кушымчалар нинди исемнәр ясый?

7.Ясалышы ягыннан исемнәрнең нинди төрләре бар?

8.Нурлат станциясе аша беренче поезд кайсы елда үткән?

9.Нурлат станциясендәге беренче урам ничек дип аталган?

10. Кушма исемнәр ничек ясала?

11. Тезмә исемнәр ничек ясала?

12.Ә шәһәрнең кайсы микрорайонында гражданнар сугышы корбаннарына һәйкәл куелган.

13. Парлы  исемнәр ничек ясала?

13. Кыскартылма   исемнәр ничек ясала?

14.Бөек Ватан сугышының беренче елларында Нурлат станциясендә нинди хәрби берләшмә оештырылган булган?

15. Борын авазына беткән исемнәргә нинди кушымчалар ялгана?
16.Безнең районның дан орденының тулы кавалерлары һәм Советлар Союзы Геройларының фамиляләрен атагыз.

17. Предметның кайсы затка караганлыгын нәрсә белдерә?
18. Тартымлы исемнәрнең килеш белән төрләнү үзенчәлеген күрсәтергә

19.Боз Сарае ничәнче елда ачылды? 

20. Баш килештәге исемнең синтаксик функцияләре нинди?

21. Иялек килешендәге исемнең синтаксик функцияләре нинди?

22. Нурлат шәһәрендә  ничә мәчет бар?

23.Сыйфат  нәрсәне белдерә, нинди сорауларга җавап бирә?

24.Нәрсә ул сыйфатланмыш?
25. Габдулла Кариев кайсы авылда туган?

26.Ясалышы ягыннан нинди сыйфатлар була?

27.Сыйфатның нинди дәрәҗәләрен беләсез?

28.Нәрсә ул асыл һәм нисби сыйфатлар?

30.Нинди сүз төркеме сан дип атала?

31.Саннар нинди төркемнәргә бүленә?

32.Ясалышлары ягыннан саннарның нинди төрләре бар?

33.Районда 1930 елда оешкан Октябрь МТСына кайткан беренче тракторларның маркасын атагыз.

34.Рәвеш нәрсә ул?

35.Рәвешләр ясалышлары ягыннан   нинди төрләргә бүленә? 

36.Рәвеш нинди дәрәҗәләр белдерә?

37.Рәвешләрнең мәгънә төркемчәләрен әйтергә.

38.Рәвешләр нинди җөмлә кисәге булып килә? 

(18 нче слайд)
4нче укучы.
Ир-егетләрнең асылы

Кушакка кул салышып,

Саф татарча көрәшәләр

Үзара бил алышып.

5нче укучы.

Умартадай гөжли халык,

Кем –кемне алып атар?

Тәкәне сыртка салырлык

Бармы соң бездә батыр.

1нче укучы.

Көн буена дәвам иткән

Күңелле Сабантуе,

Авылдашлар күңелендә

Сакланыр гомер буе!

9. Дәрескә йомгак.

Дәрескә нәтиҗә ясала. Билгеләр куела.

10. Өй эше.

Һәр сүз төркеменә караган берәр сүзгә морфологик анализ ясарга.
